
INKLYUZIV TA’LIM 
JARAYONIDA EMPATIYA 
VA RAHM-SHAFQATNING 
PEDAGOGIK AHAMIYATI

Olimova Sarvara Sobitxon qizi
Qo‘qon universiteti
Maxsus pedagogika yo‘nalishi 2-kurs talabasi

Abstract: Ushbu maqolada inklyuziv ta’lim jarayonida empatiya va rahm-shafqatning pedagogik ahamiyati o‘rganilgan. 
Maqola empatiya tushunchasining kognitiv, affektiv va amaliy turlarini tahlil qiladi, pedagogning empatik yondashuvi 
maxsus ehtiyojli bolalarning ta’lim jarayoniga muvaffaqiyatli integratsiyasini ta’minlashdagi rolini ko‘rsatadi. Shuningdek, 
rahm-shafqatning madaniy va ma’naviy qadriyat sifatidagi o‘rni, o‘quvchilarning psixologik va ijtimoiy rivojlanishiga ta’siri 
muhokama qilinadi. Tadqiqot natijalari inklyuziv ta’limda pedagogik kompetensiya va insonparvarlik tamoyillarining ahami-
yatini ta’kidlaydi hamda amaliy tavsiyalar beradi.

Key words: empatiya, inklyuziv ta’lim, rahm-shafqat, kompetensiya, tamoyil, pedagog, yondashuv.
Annotatsiya: This article studies the pedagogical significance of empathy and compassion in the process of inclusive 
education. The article analyzes the cognitive, affective, and practical types of the concept of empathy and shows the role 
of the teacher’s empathetic approach in ensuring the successful integration of children with special needs into the educa-
tional process. It also discusses the role of compassion as a cultural and spiritual value and its impact on the psycholog-
ical and social development of students. The results of the study emphasize the importance of pedagogical competence 
and the principles of humanism in inclusive education and provide practical recommendations.

Kalit so‘zlar: empathy, inclusive education, compassion, competence, principle, educator, approach.
Аннотация: В данной статье исследуется педагогическое значение эмпатии и сострадания в процессе инклюзив-
ного образования. Анализируются познавательный, аффективный и практический типы понятия эмпатии, пока-
зана роль эмпатического подхода учителя в обеспечении успешной интеграции детей с особыми потребностями 
в образовательный процесс. Также рассматривается роль сострадания как культурной и духовной ценности, его 
влияние на психологическое и социальное развитие учащихся. Результаты исследования подчеркивают важность 
педагогической компетентности и принципов гуманизма в инклюзивном образовании и содержат практические 
рекомендации.

Ключевые слова: эмпатия, инклюзивное образование, сострадание, компетентность, принцип, педагог, подход.

KIRISH
Dunyo miqyosida, qolaversa yurtimizda ham inklyuziv ta’lim masalasi dolzarb ahamiyat kasb etib kelmoqda. 

Inklyuziv ta’lim – barcha bolalarning, jumladan nogironligi bo‘lgan va maxsus ehtiyojli bolalarning tengdosh-
lari bilan birga umumiy maktab va maktabgacha ta’lim tashkilotlarida sifatli ta’lim olishini ta’minlovchi tizimdir. 
Mazkur yondashuv farqlardan qat’i nazar, har bir bolaning o‘z salohiyatini ro‘yobga chiqarishiga xizmat qiladi. 
Shuningdek, u ta’lim muassasalari infratuzilmasini moslashtirish va moslashuvchan o‘qitish usullarini qo‘llash 
orqali teng imkoniyatlar yaratishni nazarda tutadi.

Jamiyatda maxsus ehtiyojli bolalar sonining ortib borishi ularning ta’lim va tarbiya jarayoniga to‘laqonli jalb 
etilishini ta’minlash masalasini muhim pedagogik vazifalardan biriga aylantirmoqda. Inklyuziv ta’lim nafaqat 
teng imkoniyatlarni yaratishni, balki har bir bolaning individual ehtiyojlarini inobatga olgan holda uning har 
tomonlama rivojlanishini qo‘llab-quvvatlashni ham ko‘zda tutadi. Amaliy tajribalar shuni ko‘rsatadiki, maxsus 
ehtiyojli bolalar bilan ishlash jarayonida faqat metodik yondashuvlar yetarli emas, balki o‘qituvchining shaxsiy 
va kasbiy fazilatlari ham muhim ahamiyatga ega. Xususan, empatiya va rahm-shafqat kabi insoniy sifatlar ta’lim 
samaradorligini oshirishda muhim omil bo‘lib xizmat qiladi.

Maxsus ehtiyojli bolalar ijtimoiy moslashuv, muloqot ko‘nikmalarini rivojlantirish hamda o‘ziga bo‘lgan 
ishonchni mustahkamlash jarayonida qo‘llab-quvvatlashga ehtiyoj sezadilar. Bunday vaziyatlarda pedagog-
ning empatik munosabati bolaning ta’lim jarayoniga muvaffaqiyatli integratsiyalashuviga xizmat qiladi. Inklyuziv 

ta’lim sharoitida o‘quvchilarning ta’lim jarayoniga moslashuvi ko‘p jihatdan o‘qituvchining empatik yondashu-
viga bog‘liqdir. Empatiya va rahm-shafqat pedagogik jarayonda ijobiy psixologik muhitni shakllantiradi, bolaning 
o‘zini xavfsiz va qadrlangan shaxs sifatida his etishiga yordam beradi hamda ta’lim samaradorligini oshiradi.

Mazkur maqolaning maqsadi inklyuziv ta’lim jarayonida empatiya va rahm-shafqatning pedagogik ahami-
yatini ilmiy asosda yoritishdan iborat. Ushbu maqsadga erishish uchun quyidagi vazifalar belgilandi: empatiya 
tushunchasining pedagogik mohiyatini ochib berish; inklyuziv ta’limda empatiya va rahm-shafqatning o‘rni va 
ahamiyatini tahlil qilish; ularning ta’lim jarayoniga ta’sirini ilmiy asosda ko‘rsatib berish.

Xulosa qilib aytganda, inklyuziv ta’lim amaliyotida metodik yondashuvlar bilan bir qatorda pedagogning 
shaxsiy va kasbiy fazilatlari ham muhim ahamiyat kasb etadi. Ayniqsa, maxsus ehtiyojli bolalar bilan ishlash 
jarayonida o‘qituvchining ularning holatini tushuna olishi, hissiy kechinmalarini anglay olishi va mos pedagogik 
munosabat bildira olishi ta’lim samaradorligiga bevosita ta’sir ko‘rsatadi. Shu jihatdan empatiya inklyuziv ta’lim 
jarayonining muhim pedagogik omillaridan biri sifatida namoyon bo‘ladi.

MAVZUGA OID ADABIYOTLAR SHARHI
Xorijiy hamda yurtimiz olimlari “empatiya” tushunchasiga turli ilmiy yondashuvlar asosida ta’rif berib kel

moqdalar. “Empatiya” so‘zi yunoncha “empatheia” (em – “ichida”, pathos – “ehtiros”, “kuchli tuyg‘u”, “iztirob”) 
so‘zlaridan kelib chiqqan. Ilmiy muomalaga ushbu atama ingliz psixologi E. Titchener tomonidan 1909-yilda 
nemischa “Einfuhlung” (“hissiy kirish”, “hamdardlik bilan his etish”) so‘zining tarjimasi sifatida kiritilgan.

Empatiyaning kognitiv (intellektual) va affektiv (hissiy-tajribaviy) tarkibiy qismlarining nazariy integratsi-
yasini asoslash L. S. Vigotskiyning ilmiy-nazariy qarashlari bilan bog‘liqdir1. Uning ta’kidlashicha, kechinma 
(perejivaniye) ong tuzilishining dinamik birligi bo‘lib, unda tafakkur va hissiyot o‘zaro uyg‘unlashgan holda 
namoyon bo‘ladi. Mazkur yondashuv empatiyani shaxsning murakkab psixologik tuzilmasi sifatida talqin etishga 
metodologik asos yaratadi.

Zamonaviy xorijiy tadqiqotlarda empatiya shaxslararo munosabatlarni samarali tashkil etishning muhim 
psixologik omili sifatida e’tirof etiladi. Jumladan, Carl Rogers empatiyani shaxsga yo‘naltirilgan yondashuvning 
asosiy komponenti sifatida baholab, uni insonni chuqur tushunish va shartsiz qabul qilish jarayoni deb ta’ri-
flaydi. Uning fikricha, empatik munosabat shaxsning ichki imkoniyatlarini ro‘yobga chiqarishga va ijobiy rivojlan-
ishiga xizmat qiladi. Ushbu konsepsiya ta’lim jarayonida o‘qituvchi va o‘quvchi o‘rtasida o‘zaro ishonch, hurmat 
va samarali hamkorlikni shakllantirishda muhim nazariy asos bo‘lib xizmat qiladi2.

Empatiyaning tarkibiy tuzilmasi masalasi ko‘plab tadqiqotchilar e’tibor markazida bo‘lib kelgan3. Ilmiy 
adabiyotlarda empatiya kognitiv va affektiv komponentlardan tashkil topgan murakkab psixologik hodisa sifa-
tida talqin etiladi. Kognitiv empatiya boshqa shaxsning ruhiy holatini aqliy jihatdan anglashni bildirsa, affektiv 
empatiya uning hissiy kechinmalarini hamdardlik asosida birgalikda his etishni ifodalaydi4. Ta’lim jarayonida 
mazkur ikki komponentning uyg‘unligi pedagogik ta’sir samaradorligini oshiradi hamda o‘quvchi shaxsining har 
tomonlama rivojlanishiga ijobiy ta’sir ko‘rsatadi.

Pedagogik tadqiqotlarda empatiya o‘qituvchining kasbiy kompetensiyasining muhim tarkibiy qismi sifa-
tida qaraladi. Xorijiy olimlarning ilmiy izlanishlari o‘qituvchi empatiyasining o‘quvchilarning o‘quv motivatsiyasi, 
o‘ziga bo‘lgan ishonchi va ta’lim jarayonidagi faolligiga sezilarli ijobiy ta’sir ko‘rsatishini tasdiqlaydi5. Ayniqsa, 
inklyuziv ta’lim sharoitida empatik yondashuv maxsus ehtiyojli bolalarning psixologik moslashuvini qo‘llab-quv-
vatlovchi va ularning ta’lim jarayoniga muvaffaqiyatli integratsiyasini ta’minlovchi muhim omil sifatida namoyon 
bo‘ladi.

 TADQIQOT METODOLOGIYASI
Mazkur tadqiqot inklyuziv ta’lim jarayonida empatiya va rahm-shafqatning pedagogik ahamiyatini 

aniqlashga qaratilgan bo‘lib, nazariy-tahliliy yo‘nalishda amalga oshirildi. Tadqiqotning metodologik asosini 
pedagogika va psixologiya fanlariga oid ilmiy konsepsiyalar, shuningdek, inklyuziv ta’limning insonparvarlik va 
tenglik tamoyillari tashkil etadi.

Metodologik baza sifatida shaxsga yo‘naltirilgan yondashuv, empatiyaning ko‘p komponentli modeli hamda 
pedagogik kompetensiya nazariyalari qabul qilindi. L. S. Vigotskiyning ong va kechinma birligi haqidagi qarash-
lari empatiyaning kognitiv va affektiv jihatlarini ilmiy asoslashda nazariy tayanch vazifasini bajardi.

1	 Achilova M. M. Shaxslararo munosabatlarda empatiya hissi Ahamiyatining ilmiy adabiyotlarda o‘rganilganlik holat. “Ijtimoiy fanlar” 
№1/2024

2	 Rogers.C. Empathic: An Unappreciated Way of Being. The Counseling Psychologist.1975. Vol. 5, No-2. pp. 2–10.
3	 Davis, M. H. Measuring Individual Differences in Empathy. Journal of Personality and Social Psychology. 1983. Vol. 44. No. 1, pp. 115
4	 Aldrup, K., Carstensen, B., & Klusmann, U. Is Empathy the Key to Effective Teaching? Educational Psychology Review.2022 Vol. 34, 

No. 1, pp. 145.
5	 Bekbo‘sinova. L. Inklyuziv ta’limda empatiya va tolerantlik masalalari. Ta’lim va tarbiya ilmiy-uslubiy jurnali, 2023. 2-son. B. 88

Tadqiqot jarayonida ilmiy manbalarni tahlil qilish, qiyosiy-tahliliy yondashuv, mantiqiy umumlashtirish 
hamda konseptual modellashtirish usullaridan foydalanildi. Ushbu usullar empatiyaning kognitiv, affektiv va 
amaliy shakllarini inklyuziv ta’lim sharoitida maxsus ehtiyojli bolalarning psixologik moslashuvi, ijtimoiy integrat-
siyasi va o‘quv faolligiga ta’siri nuqtai nazaridan o‘rganish imkonini berdi.

Natijada empatiya pedagogik kompetensiyaning muhim tarkibiy qismi ekani hamda rahm-shafqat bilan 
uyg‘unlikda inklyuziv ta’lim samaradorligini ta’minlovchi omil sifatida namoyon bo‘lishi ilmiy jihatdan asoslab 
berildi.

TAHLIL VA NATIJALAR
Mazkur tadqiqot doirasida inklyuziv ta’lim jarayonida empatiya va rahm-shafqatning pedagogik ahamiyati 

nazariy manbalar hamda ilmiy yondashuvlar asosida tahlil qilindi. Adabiyotlar sharhi va konseptual yondashuv
lar tahlili shuni ko‘rsatdiki, empatiya pedagogik faoliyatda ko‘p qirrali va tizimli hodisa sifatida namoyon bo‘ladi 
hamda u o‘qituvchining kasbiy kompetensiyasi tarkibida muhim o‘rin egallaydi6.

Tahlil natijalariga ko‘ra, empatiya uch asosiy komponent – kognitiv, affektiv va amaliy shakllarda pedagogik 
jarayonda o‘z ifodasini topadi. Kognitiv empatiya o‘qituvchiga o‘quvchining individual xususiyatlari, qiyinchilik 
sabablari va o‘zlashtirish darajasini chuqur anglash imkonini beradi7. Bu esa ta’lim mazmunini moslashtirish, 
individual strategiyalarni ishlab chiqish va samarali didaktik qarorlar qabul qilishda muhim omil hisoblanadi.

Affektiv empatiya pedagog va o‘quvchi o‘rtasida ishonchli va samimiy munosabatni shakllantiradi8. Tahlillar 
shuni ko‘rsatadiki, o‘qituvchining o‘quvchi hissiy holatini anglay olishi uning o‘ziga bo‘lgan ishonchini mustah-
kamlaydi, dars jarayonidagi faolligini oshiradi va psixologik barqarorlikni ta’minlaydi. Ayniqsa, maxsus ehtiyojli 
bolalar bilan ishlashda affektiv empatiya ularning ta’lim jarayoniga ijobiy munosabatini shakllantirishda muhim 
ahamiyat kasb etadi.

Amaliy empatiya esa empatik tushuncha va hissiyotlarning real pedagogik harakatga aylanishini anglatadi. 
Tahlillar shuni ko‘rsatdiki, vazifalarni moslashtirish, individual yondashuvni qo‘llash va qo‘shimcha pedagogik 
yordam ko‘rsatish o‘quv jarayonining samaradorligini oshiradi. Bu jarayonda pedagogning kasbiy mahorati va 
metodik tayyorgarligi hal qiluvchi rol o‘ynaydi.

Shuningdek, rahm-shafqatning empatiya bilan uyg‘unligi inklyuziv ta’lim muhitida ijobiy ijtimoiy-psixologik 
sharoitni shakllantirishga xizmat qilishi aniqlandi. Rahm-shafqatga asoslangan pedagogik munosabat o‘quvchi-
larda xavfsizlik hissini, o‘zini qadrlangan shaxs sifatida anglashni va jamoaga mansublik tuyg‘usini rivojlantiradi. 
Natijada, o‘quvchilarning ijtimoiylashuvi faollashadi va ta’lim jarayonidagi ishtiroki barqarorlashadi.

Tahlil jarayonida inklyuziv ta’limning tenglik tamoyili empatiya bilan bevosita bog‘liqligi ham asoslandi9. 
Empatik yondashuv pedagogga har bir o‘quvchining individual ehtiyojlarini hisobga olgan holda, adolatli va 
insonparvar ta’lim muhitini tashkil etish imkonini beradi10. Bu esa inklyuziv muhitning barqarorligini ta’minlovchi 
muhim omil sifatida namoyon bo‘ladi11.

Umuman olganda, o‘tkazilgan nazariy tahlil natijalari quyidagi xulosalarni beradi:

•	 empatiya pedagogik kompetensiyaning ajralmas tarkibiy qismi hisoblanadi;

•	 empatiyaning kognitiv, affektiv va amaliy shakllari uyg‘unligi ta’lim samaradorligini oshiradi;

•	 rahm-shafqat inklyuziv ta’limda insonparvarlik va tenglik tamoyillarini amaliyotga tatbiq etishda muhim 
vosita hisoblanadi;

•	 empatiya va rahm-shafqatga asoslangan pedagogik yondashuv maxsus ehtiyojli bolalarning ta’lim jarayo-
niga muvaffaqiyatli integratsiyalashuvini ta’minlaydi12.

Shu tariqa, tadqiqot natijalari empatiya va rahm-shafqat inklyuziv ta’lim samaradorligini belgilovchi asosiy 
pedagogik omillardan biri ekanini ilmiy jihatdan tasdiqlaydi.

6	 Djurayeva S. B.va Mustaqova M. Sh. Inklyuziv ta’lim tamoyillari. Innovative research in science International scientific 2025. B-26
7	 Davis, M. H. (1983). Measuring Individual Differences in Empathy: Evidence for a Multidimensional Approach. Journal of Personality 

and Social Psychology, Vol. 44, No. 1, pp. 113–126.
8	 Moore A. Teaching and Learning: Pedagogy, Curriculum and Culture. 2004. RoutledgeFalmer, 2004. – B. 146.
9	 Muhammadjonov J va Olimova S. Oliy ta’limda pedagogik kompetensiya tushunchasining nazariy asoslari. Qo`qon universiteti xabar-

nomasi. 2025. B-120.
10	 Rogers, C. (1975). Empathic: An Unappreciated Way of Being. The Counseling Psychologist, Vol. 5, No. 2, pp. 2.
11	 Aldrup, K., Carstensen, B., & Klusmann, U. (2022). Is Empathy the Key to Effective Teaching? Educational Psychology Review, Vol. 

34, No. 1, pp. 118.
12	 Muslim, A. H. (2007). Sahih Muslim (Hadith 2699).

XULOSA VA TAKLIFLAR
Inklyuziv ta’lim jarayonida empatiya va rahm-shafqat pedagogning muhim kasbiy hamda insoniy fazilatlari 

hisoblanadi. Empatiya kognitiv, affektiv va amaliy shakllarda namoyon bo‘lib, pedagogga o‘quvchining fikrini 
anglash, hissiy holatini his etish hamda unga mos amaliy yordam ko‘rsatish imkonini beradi. Shu orqali maxsus 
ehtiyojli bolalar ta’lim jarayoniga faol integratsiyalashadi, o‘ziga bo‘lgan ishonchi mustahkamlanadi va ijtimoiy-
lashuv jarayoni samarali kechadi.

Pedagogning empatik yondashuvi va rahm-shafqatga asoslangan faoliyati nafaqat individual o‘quvchi ri
vojlanishini qo‘llab-quvvatlaydi, balki inklyuziv muhitning barqarorligini ta’minlaydi hamda ta’lim samaradorligini 
oshiradi. Pedagogik amaliyot shuni ko‘rsatadiki, o‘quvchilarning individual ehtiyojlarini inobatga olgan holda 
dars jarayonini moslashtirish va individual yondashuvni qo‘llash o‘quv faoliyatining muvaffaqiyatini sezilarli 
darajada oshiradi.

Rahm-shafqat nafaqat pedagogik tamoyil, balki madaniy va ma’naviy qadriyat sifatida ham muhim ahamiyat 
kasb etadi. Islom va Sharq madaniyatida inson qadrini yuksak tutish, qo‘llab-quvvatlashga ehtiyoj sezuvchi 
shaxslarga mehr va g‘amxo‘rlik ko‘rsatish yuksak fazilat sifatida e’tirof etiladi. Shu asosda pedagog inklyuziv 
ta’limning asosiy tamoyillari – tenglik, insonparvarlik va adolatni amaliyotga izchil tatbiq etadi.

Shu munosabat bilan pedagoglar va ta’lim muassasalari uchun quyidagi tavsiyalarni ilgari surish maqsadga 
muvofiqdir:

1.	 Pedagogik kompetensiyani rivojlantirish jarayonida empatiya va rahm-shafqat ko‘nikmalarini shakllantirish 
hamda mustahkamlashga alohida e’tibor qaratish.

2.	 Inklyuziv ta’lim sharoitida o‘quvchilarning psixologik va ijtimoiy ehtiyojlarini hisobga olgan holda individual 
yondashuvni izchil qo‘llash.

3.	 Ta’lim muhitini insonparvarlik va tenglik tamoyillari asosida tashkil etish, bunda har bir o‘quvchi o‘zini 
qadrlangan va ishonchli his etishini ta’minlash.

Xulosa qilib aytganda, empatiya va rahm-shafqatga asoslangan pedagogik yondashuv maxsus ehtiyojli 
bolalarning ta’lim jarayoniga muvaffaqiyatli integratsiyalashuvini ta’minlaydi. Mazkur yondashuv ularning bilim 
olish, ijtimoiylashuv va shaxsiy rivojlanish imkoniyatlarini sezilarli darajada kengaytiradi hamda inklyuziv ta’lim 
samaradorligini oshirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

523

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, mart, 3-son

2026. №3(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


